
				এই পাতাটির মুদ্রণ সংশোধন করা প্রয়োজন। 
8や প্ৰাচীন ভারত
করিলেন। এই জয়লাভের পরে তিনি একটা পরাজয়ের বার্তা প্ৰাপ্ত হইলেন। তিনি মরকন্দ অবরোধে নিযুক্ত স্পাইটামিনিসের বিরুদ্ধে অনেক সৈন্য প্রেরণ করিয়াছিলেন । এই সৈন্যদের অগ্রসর-বাৰ্ত্তা অবগত হইয়া স্পাইটামিনিস প্ৰথমে বোখার ও তথা হইতে সোন্ধ হইতে আরল হ্রদ পৰ্যন্ত বিস্তৃত মরুভূমিতে পলায়ন করিলেন। একদল সিথিয়ান অশ্বারোহী এই স্থানে তাহার সহিত যোগদান করাতে তিনি পশ্চাদ্ধাবনকারী মাসিদোনিয়ান সৈন্যদিগকে আক্রমণ করিয়া সমূলে ংশ করিলেন। এই জয়লাভে উৎসাহিত হইয়া স্পাইটামিনিস পুনর্বার মরকন্দ অবরোধ করিলেন ; কিন্তু আলেকজান্দার দ্রুতবেগে জাক্সার্টিস্ হইতে অগ্রসর হইতেছেন শ্রবণ করিয়া পুনৰ্ব্বার মরুভূমির দিকে পলায়ন আরম্ভ করিলেন এবং আলেকজান্দারের উপনীত হইবার পূর্বেই তথায় আশ্রয় গ্রহণে সমর্থ হইলেন। আলেকজান্দার মরকন্দে উপস্থিত হইয়া সৰ্ব্বপ্রথমে, হত মাসিদোনিয়ান সৈন্যগণের সমাধির ব্যবস্থা ও পরে সেই সমগ্ৰ উপত্যক অগ্নি ও তরবারীন্দ্বারা ধ্বংশ করিলেন। তিনি বিন্দুমাত্ৰ কৃপা প্ৰকাশ না করিয়া সৈনিক বা নাগরিক সকলকেই হত্যা করিলেন। জনৈক ঐতিহাসিক মন্তব্য স্বরূপ লিখিয়াছেন যে, আলেকজান্দারের এরূপ নৃশংস ব্যবহারের উপযুক্ত কারণ দৃষ্ট হয় না।
৩২৯ খ্ৰীষ্টপূর্বাব্দ শেষ হইতে চলিল। আলেকজান্দার পুনৰ্বার অক্সাস উত্তীর্ণ হইয়া জারিয়াসপায় প্রত্যাগমন করিয়া শীতঋতু অতিবাহিত করিলেন। এই স্থানেই বেসসের উপর দণ্ডাজ্ঞা প্ৰদান করা হইল ; বেসসের অঙ্গচ্ছেদ করিয়া পরে তঁহাকে প্ৰাণদণ্ডের জন্য একবাটানায় প্রেরণ করা হইল। আলেকজান্দারের ইউরোপীয় সৈন্যসংখ্যা নানারূপে ক্ষয়প্রাপ্ত হইতেছিল বলিয়া তিনি গ্রীস ও

